
REPUBLIKA E SHQIPËRISË

MINISTRIA E FINANCAVE

DREJTORIA E APELIMIT TATIMOR

SEKTORI I APELIMIT TË AKTEVE

Nr._____/_____Prot.





                   Tiranë, më___.___.2024
V E N D I M

Në zbatim të Ligjit Nr.9920 datë 19.05.2008 “Për Procedurat Tatimore në Republikën e Shqipërisë”, (ndryshuar), Kreu XIII Ankimimi Administrativ Tatimor, nenet 106, 107, 108, 109 dhe Udhëzimit të Ministrit të Financave Nr.24, datë 02.09.2008, (ndryshuar), në zbatim të tij është depozituar kërkesa për apelim, protokolluar në Drejtorinë e Apelimit Tatimor (DAT) me datë 13.09.2024, që i përket:
KËRKUES: 
______________
OBJEKTI: 
Ankim ndaj aktit administrativ Njoftim Vlerësimit për detyrimet datë 25.07.2024, ku janë përcaktuar detyrimet si mëposhtë:
	Nr.
	Tatimi/Kontributi
	Periudha 
	Detyrimi 
	 Lekë 
	Arsyet e detyrimit

	1
	Gjobë Inspektori
	Korrik 2024
	Gjoba
	75,000
	Gjobë Inspektori

	 
	 
	 
	Total
	75,000 
	 


Nga shqyrtimi paraprak i ankimit është konstatuar mungesa e dokumentacionit të përcaktuar në pikën 106.2.4 të Udhëzimit Nr.24/2008. Bazuar në pikën 106.2.5, Drejtoria e Apelimit Tatimor ka kërkuar nga tatimpaguesi dhe DRT plotësimin e ankimit me informacion dhe dokumentacion.

Drejtoria e Apelimit Tatimor ka kërkuar nga DRT konfirmim zyrtar lidhur me datën e dërgimit të aktit administrativ Njoftim Vlerësimin për detyrimet tatimore datë 25.07.2024 pranë shërbimit postar. Nëse ka kthim nga shërbimi postar të këtij akti dhe tatimpaguesi e ka marrë dorazi pranë jush, të konfirmohet data e marrjes nga tatimpaguesi të këtij njoftimi në mënyrë që të gjykohet lidhur me plotësimin e kushtit të paraqitjes në afat.

DRT ka vënë në dispozicion aktin administrativ Njoftim Vlerësimin për detyrimet tatimore datë 25.07.2024 objekt ankimi si dhe Librin e dorëzimeve në Postë ku konstatohet se duke bërë me dije se nga verifikimi i kryer dorëzimi i njoftim vlerësimit objekt ankimi është kryer nëpërmjet shërbimit postar më datë 25.07.2024.
Drejtoria e Apelimit Tatimor ka kërkuar nga tatimpaguesi dokumentacionin i cili provon datën e marrjes dijeni të Njoftim Vlerësimit për detyrimet tatimore të sipërcituar datë 25.07.2024 objekt ankimi, (kopje të zarfit postar të marrjes dijeni ose konfirmim zyrtar nga DRT Lezhë nëse ky akt administrativ është marrë dorazi). Deri në datën e nxjerrjes së vendimit, nga tatimpaguesi nuk është vënë në dispozicion informacioni dhe dokumentacioni i kërkuar.
* * *

Nga verifikimi i dokumentacionit të paraqitur nga DRT, Drejtoria e Apelimit Tatimor e konsideron jo të plotësuar kushtin e paraqitjes së ankimit brenda afatit të përcaktuar në ligj, duke argumentuar: 

Në nenin 106 pika 3 të Ligjit 9920/2008 përcaktohet se: “Tatimpaguesi e dorëzon ankimin në drejtorinë e apelimit tatimor brenda 30 ditëve kalendarike nga data kur vlerësimi ose vendimi i administratës tatimore është marrë ose vlerësohet të jetë marrë nga tatimpaguesi” dhe udhëzimin në zbatim të tij pika 106.3.1, përcaktohet se: “Ankimi duhet të bëhet brenda 30 ditëve kalendarike nga data kur akti administrativ është marrë ose konsiderohet të jetë marrë; afati shtyhet në ditën pasardhëse të punës në qoftë se dita e fundit e afatit bie në ditë pushimi apo feste zyrtare. Administrata tatimore gjykon që tatimpaguesi e merr njoftimin që i dërgohet tatimpaguesit brenda dhjetë ditëve kalendarike pas ditës së dërgimit. Data e dërgimit konsiderohet data e pranimit të dokumentit nga shërbimi postar (neni 23 paragrafi (3) i Ligjit).

Në pikën 106.2.1 të Udhëzimit nr.24, datë 02.09.2008 i ndryshuar  “Ankimi bëhet në Drejtorinë e Apelimit Tatimor ose komisionit dhe mund të dorëzohet dorazi ose dërgohet me postë rekomande. Datë e marrjes së ankimimit nga Drejtoria e Apelimit Tatimor ose komisionit konsiderohet data e protokollimit në Ministrinë e Financave për ankimet e dorëzuara dorazi. Për rastet e ankimimeve të dërguara me postë rekomande, datë e dorëzimit të ankimit nga ana e tatimpaguesit konsiderohet data e dorëzimit në postë.” 

Ndërsa në pikën 106.2.4 të Udhëzimit është përcaktuar dokumentacioni që duhet të përmbajë kërkesa ankimore ku citohet: “Ankimi me shkrim dhe dokumentacioni që i bashkëngjitet duhet të përfshijë informacionin e mëposhtëm: 

...

f)dokumentacionin që vërteton datën e marrjes së njoftim vlerësimit të ankimuar (kopje të zarfit postar nëpërmjet të cilit është dërguar akti administrativ i ankimuar apo konfirmim nga shërbimi postar, ose konfirmim nga drejtoria rajonale tatimore, kur ky akt është marrë dorazi pranë saj)..”

DAT thekson se e drejta e ankimit administrativ nuk mund të jetë e pakufizuar në kohë, për faktin se një marrëdhënie juridike që krijohet, pra një e drejtë që mund të fitohet nga dikush, nuk mund të qëndrojë gjatë gjithë kohës nën efektin e kundërshtimit nga të tjerët. Prandaj, ligji i njeh tatimpaguesit të drejtën që ankimin administrativ ta shfytëzojë brenda një afati të caktuar, pasi përndryshe atij i humbet kjo e drejtë.

Afati i bërjes së ankimit administrativ është i lidhur në mënyrë të drejtëpërdrejtë me datën e marrjes dijeni të vlerësimit të kryer, pra kur është marrë faktikisht vendimi i administratës tatimore. Për këtë shkak, së bashku me kërkesën ankimore, tatimpaguesi ka detyrimin jo vetëm që të shprehet, por edhe të provojë datën e marrjes së aktit administrativ, objekt ankimi, në mënyrë që të vërtetojë dhe respektimin e afatit të përcaktuar në nenin 106 të Ligjit 9920, datë 19.05.2008 “Për Procedurat Tatimore në RSH”, i ndryshuar. Ndërsa tatimpaguesi edhe pas kërkesës për plotësim nuk ka vënë në dispozicion kopjen e zarfit nëpërmjet të cilit është dërguar Njoftim Vlerësimi. Kopja e zarfit është e domosdoshme për të vërtetuar datën e marrjes së Njoftim Vlerësimit si dhe të gjithë procesin e dërgimit të tij nga DRT deri në marrjen e tij.

Në paragrafin e dytë të pikës 106.3.1 të Udhëzimit është përcaktuar: “Nëse edhe pas procedurave të përcaktuara në pikën 106.2.5 të udhëzimit, tatimpaguesi nuk provon datën e marrjes së aktit të ankimuar, afati i ankimit fillon nga e nesërmja e nxjerrjes së aktit ose pranimit të tij nga shërbimi postar.”

Referuar sa më sipër në rastin konkret llogaritja e afateve fillon datë 26.07.2024, ditën e nesërme e nisjes së aktit nëpërmjet shërbimit postar (nga informacioni i vendosur në dispozicion nga DRT, akti administrativ është nisur nëpërmjet shërbimit postar datë 25.07.2024) dhe referuar datës së dorëzimit të kërkesës për apelim, që është data 12.09.2024, rezulton që ankimi me objekt, aktin administrativ Njoftim Vlerësimin për detyrimet datë 25.07.2024 të jetë paraqitur jashtë 30 ditë kalendarike, afati i fundit i paraqitjes së ankimit ka qënë data 26.08.2024 (pasi data 24.08.2024 ka qenë ditë pushimi, e shtunë), pra jashtë afatit ligjor. Gjithashtu konstatohet se adresa e cituar në Njoftim Vlerësimi është e njëjtë me atë të deklaruar nga subjekti në QKB.

Neni 106 Objekti i ankimit administrativ tatimor, i ligjit të sipërcituar, dhe Udhëzimit nr.24, datë 02.09.2008, në zbatim të tij, pika 106.3.4, është përcaktuar se: “Në qoftë se ankimi pranë Drejtorisë së Apelimit Tatimor ose komisionit nuk bëhet brenda afatit të caktuar, ai konsiderohet i papranueshëm dhe refuzohet”.
Gjithashtu, lidhur me pretendimin e tatimpaguesit se kërkesën për apelim e ka dërguar në datën 19.08.2024 me postë elektronike tek “çështjet e mia”, duke menduar se çdo gjë mund të apelohet në këtë rubrikë, DAT bën me dije se ankimi bëhet me shkrim dhe dërgohet në Drejtorinë e Apelimit Tatimor, referuar nenit 106 të Ligjit Nr.9920/2008 pika 2 ku përcaktohet se “Ankimi bëhet me shkrim dhe në formën e parashikuar në zbatim të këtij ligji, me udhëzim të
Ministrit të Financave” dhe në pikën 106.2.3 të Udhëzimit Nr.24/2008 ku është përcaktuar se “Ankimi bëhet me shkrim dhe nënshkruhet nga ankimuesi...Kushti i paraqitjes së ankimimit me shkrim plotësohet nëse ankimi dërgohet me faks, por nuk plotësohet nëse ankimimi dërgohet me postë elektronike”.
Sa më sipër, tatimpaguesi nuk ka plotësuar kushtin e paraqitjes së kërkesës ankimore brenda afatit ligjor, pasi ankimi bëhet me shkrim dhe nuk dërgohet me postë elektronike.
Sa më sipër, Drejtoria e Apelimit Tatimor bazuar në Ligjin Nr.9920 datë 19.05.2008 “Për Procedurat Tatimore në Republikën e Shqipërisë”, (ndryshuar), nenet 106, 107, 108 dhe Udhëzimin Nr.24/2008 (i ndryshuar), në zbatim të tij, pika 108.3.3, gërma a),

V E N D O S I :

· Refuzimin e ankimit me objekt, aktin administrativ Njoftim Vlerësimi datë 25.07.2024, pasi nuk janë përmbushur kërkesat e përcaktuara në nenin 106, të ligjit Nr.9920/2008 i ndryshuar, lidhur me paraqitjen në afat të ankimit.
Në zbatim të nenit 109 pika 2, të Ligjit Nr.9920 datë 19.05.2008, “Për Procedurat Tatimore në R.Sh”, i ndryshuar, tatimpaguesi mund ta kundërshtojë vendimin e Drejtorisë së Apelimit Tatimor në gjykatë, brenda 30 ditëve kalendarike nga data e marrjes dijeni për këtë vendim.

